
	1.
	Վարչապետի աշխատակազմի
Սոցիալական հարցերի վարչություն


	1. 110.1/183-2020 հանձնարարականով ներկայացված վարչապետի աշխատակազմի սոցիալական հարցերի վարչության եզրակացության 2-րդ, 5-րդ կետերն իրացված չեն։  

	Ընդունվել է:
	Նախագծում կատարվել է համապատասխան փոփոխություն:

	2. 
	Վարչապետի աշխատակազմի
Սոցիալական հարցերի վարչություն


	
[bookmark: _GoBack]2.Վարչապետի աշխատակազմի սոցիալական հարցերի վարչության եզրակացության  2-րդ կետով ներկայացված դիտարկման չընդունման մոտեցումն անընդունելի է: Պետական կենսաթոշակային ապահովությունն իր մեջ կուտակայինը չի ներառում (կուտակային  բաղադրիչի կապակցությամբ առաջացող իրավահարաբերությունները կարգավորվում են «Կուտակային կենսաթոշակների մասին» օրենքով): Միավորելու դեպքում՝ պետք է ձևակերպումը ներկայացնել ընդհանուր՝ կենսաթոշակային ապահովություն:

	Ընդունվել է:
	Նախագծում կատարվել է համապատասխան փոփոխություն:

	3.
	Վարչապետի աշխատակազմի
իրավաբանական վարչություն


	Իրավաբանական վարչության կողմից ներկայացված եզրակացության 4-րդ և 5-րդ կետերը (ամփոփաթերթի 10-րդ և 11-րդ կետեր) իրացված չեն, մասնավորապես՝
1) եզրակացության 4-րդ (ամփոփաթերթի 10-րդ) կետը չիրացնելու արդյունքում բաց են մնում բարձր տեխնոլոգիական արդյունաբերության նախարարության գործունեությանը վերապահված այնպիսի ոլորտներ, ինչպիսիք են լիցենզավորումը և թույլտվությունների տրամադրումը, ռազմական դրության դեպքում էլեկտրոնային հաղորդակցության ցանցերի կամ ծառայությունների շահագործումը և կառավարումը. միաժամանակ, հարկ է նկատի ունենալ, որ Նախագծի 11-րդ կետի 1-ին, 3-րդ և 4-րդ կետերի ձևակերպումներն ընդգրկուն են (կապի, փոստային կապի, տիեզերական) և չեն համապատասխանում «Կառավարության կառուցվածքի և գործունեության մասին» օրենքի հավելվածի 16-րդ կետով սահմանված ձևակերպումներին, որոնք առավել հստակ են (օրինակ՝ տեղեկատվական և փոստային կապի ցանցերի գործունեության ապահովման, արբանյակային ուղեծրի հատվածների արդյունավետ օգտագործման և կառավարման):   
	Նախագծի հավելվածի 12-րդ կետում բաց են մնում «Կառավարության կառուցվածքի և գործունեության մասին» օրենքի հավելվածի 4-րդ կետով արտակարգ իրավիճակների նախարարության գործունեությանը վերապահված այնպիսի ոլորտներ, ինչպիսիք են՝ հրդեհաշիջման և առաջնային, անհետաձգելի, վթարավերականգնողական աշխատանքների համակարգումը, արտակարգ իրավիճակներում բնակչության տարահանման գործընթացների պետական կարգավորումը ու դրա իրականացման աշխատանքների համակարգումը, հումանիտար արձագանքման գործողությունների իրականացումը, պայթուցիկ նյութերի, պայթեցման սարքավորումների արտադրությունը, առևտրի և պայթեցման աշխատանքների կատարման լիցենզիաների տրամադրումը, լիցենզավորման ծառայությունների մատուցման ապահովումը: 

	Ընդունվել է մասամբ:
Նախագծով սպառիչ թվարկված են ՀՀ բարձր տեխնոլոգիական արդյունաբերության նախարարությանը վերապահված գործունեության հիմնական ոլորտները, իսկ «Կառավարության կառուցվածքի և գործունեության մասին» օրենքի հավելվածի 16-րդ կետով սահմանված ձևակերպումները (օրինակ՝ տեղեկատվական և փոստային կապի ցանցերի գործունեության ապահովման, արբանյակային ուղեծրի հատվածների արդյունավետ օգտագործման և կառավարման) գործառույթներ են, որոնք մտնում են համապատասխան ոլորտի մեջ:
	Նախագծում կատարվել է համապատասխան փոփոխություն:

	4.
	Վարչապետի աշխատակազմի
իրավաբանական վարչություն


	2) Եզրակացության 5-րդ (ամփոփաթերթի 11-րդ) կետն իրացված չէ, ինչի արդյունքում խախտվում է «Նորմատիվ  իրավական ակտերի մասին» ՀՀ օրենքի 42-րդ հոդվածի 2-րդ մասը, համաձայն որի՝  մեկ բնագավառի վերաբերյալ պարզաբանումներ տալու իրավունք ունի միայն մեկ մարմին, կամ պարզաբանում կարող են տալ մի քանի իրավասու մարմիններ` համատեղ: Թեև ամփոփաթերթի հիմնավորումներում նշվում է, որ կրկնությունները պայմանավորված են համատեղ պարզաբանում տալու հանգամանքով, այնուամնեայնիվ, մի շարք կետերում (Նախագծի հավելվածի 21-րդ կետի 3-րդ ենթակետի կրկնությունը՝ 10-րդ կետի 22-րդ և 24-րդ ենթակետերի հետ, 21-րդ կետի 2-րդ ենթակետի կրկնությունը՝ 12-րդ կետի 2-րդ ենթակետի հետ, 21-րդ կետի 4-րդ ենթակետի կրկնությունը՝ 10-րդ կետի 20-րդ ենթակետի հետ, 22-րդ կետի 4-րդ ենթակետի կրկնությունը՝ 10-րդ կետի 19-րդ ենթակետի հետ) համատեղ պարզաբանումներ տալու վերաբերյալ հիշատակումը բացակայում է: 

	Ընդունվել է: 
	Նախագծում կատարվել է համապատասխան փոփոխություն: 

	5.
	Վարչապետի աշխատակազմի տեսչական մարմինների աշխատանքների համակարգման գրասենյակ

	Վարչապետի աշխատակազմի տեսչական մարմինների աշխատանքների համակարգման գրասենյակի առաջարկությունները մասամբ չեն ընդունվել. ոստիկանության կողմից լիցենզիաների և թույլտվությունների տրամադրման, տեխնիկական և հրդեհային անվտանգության, Բնապահպանության և ընդերքի, Կրթության տեսչական մարմինների մասով նույն բնագավառները կարգավորող oրենսդրական ակտերի (բացառությամբ Սահմանադրության) և Կառավարության որոշումների վերաբերյալ պաշտոնական պարզաբանում տալու իրավունքը բացի տեսչական մարմիններից վերապահվել է նաև այդ ոլորտներում քաղաքականությունը մշակող մարմիններին՝ առանց նշելու, որ այդ դեպքերում պաշտոնական պարզաբանումը տրվելու է համատեղ: Նախագծի հավելվածի 20-րդ կետի 1-ին, 2-րդ և 4-րդ ենթակետերով ոչ պարենային արտադրանքի՝ համաձայն Կառավարության և ՄՄ (Մաքսային միություն) կողմից սահմանված և ըստ համապատասխան ոլորտների տեխնիկական կանոնակարգերի, չափումների միասնականության ս թանկարժեք մետաղների, թանկարժեք մետաղներից պատրաստված իրերի մասնագիտացված, այդ թվում` մանրածախ առուվաճառքի և դրանցով գործարքների, ինչպես նաև համապատասխանության գնահատման բնագավառները կարգավորող oրենսդրական ակտերի(բացառությամբ Սահմանադրության) և Կառավարության որոշումների վերաբերյալ պաշտոնական պարզաբանում տալու իրավունքը վերապահվել է միայն Շուկայի վերահսկողության տեսչական մարմնին, մինչդեռ այդ բնագավառները կարգավորող ակտերը կիրառող պետական կառավարման հանմակարգի մարմին հանդիսանում է նաև այդ ոլորտներում քաղաքականությունը մշակող մարմինը: Այս առումով պնդում ենք, որ այդ բնագավառները կարգավորող oրենսդրական ակտերի (բացառությամբ Սահմանադրության) և Կառավարության որոշումների վերաբերյալ պաշտոնական պարզաբանում տալու իրավունքը վերապահվի տեսչական մարմիններին և ոլորտում քաղաքականությունը մշակող մարմիններին համատեղ` հիմք ընդունելով «Նորմատիվ իրավական ակտերի մասին» օրենքի 42-րդ հոդվածի 2-րդ մասը: 
Առողջապահական և աշխատանքի տեսչական մարմնին վերապահվել է համապատասխան բնագավառները կարգավորող oրենսդրական ակտերի(բացառությամբ Սահմանադրության) և Կառավարության որոշումների վերաբերյալ պաշտոնական պարզաբանում տալու իրավունքը միայն վերահսկողություն իրականացնելու մասով: Նախագծի այդ ձևակերպումը գործնականում կարող է մեկնաբանվել այն իմաստով, որ տեսչական մարմինը պարզաբանում կարող է տալ միայն վերահսկողություն իրականացնելու գործառույթի հետ կապված իրավական կարգավորումների մասով: Գործնականում հնարավոր տարընթերցումներից խուսափելու նպատակով առաջարկում ենք Նախագծի հավելվածի 18-րդ կետը հանել, իսկ 7-րդ կետի 1-ին, 9-րդ, 14-րդ և 15-րդ կետերը շարադրել հետևյալ խմբագրությամբ՝ «1) Առողջապահության (Առողջապահական և աշխատանքի տեսչական մարմնի վերահսկողության ոլորտների մասով տեսչական մարմնի հետ համատեղ), 9) Աշխատողների առողջության և անվտանգության պահպանման (Առողջապահական և աշխատանքի տեսչական մարմնի վերահսկողության ոլորտների մասով տեսչական մարմնի հետ համատեղ), 14) Հանրապետությունում արտադրվող և ներմուծվող դեղերի անվտանգության, որակի և արդյունավետության ապահովման, դեղերի շրջանառության և դեղագործական գործունեության (Առողջապահական և աշխատանքի տեսչական մարմնի վերահսկողության ոլորտների մասով տեսչական մարմնի հետ համատեղ), 15) հանրային առողջության և բնակչության սանիտարահամաճարակային անվտանգության ապահովման (Առողջապահական և աշխատանքի տեսչական մարմնի վերահսկողության ոլորտների մասով տեսչական մարմնի հետ համատեղ)»:

	Ընդունվել է:
	Նախագծում կատարվել է համապատասխան փոփոխություն: 

	6.
	Վարչապետի աշխատակազմի տարածքային զարգացման և շրջակա միջավայրի                                                հարցերի վարչություն

	1. Առաջարկության 2-րդ կետի մասով ավելի մանրամասն՝
1) 14-րդ կետում ներառված են ատոմային էներգիայի օգտագործման բնագավառում լիցենզավորման ենթակա մի քանի գործունեության տեսակներ, որոնք ամբողջական չեն (տե՛ս, «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 18-րդ հոդված և «Լիցենզավորման մասին» ՀՀ օրենքի 43-րդ հոդված՝ «13. ԱՏՈՄԱՅԻՆ ԷՆԵՐԳԻԱՅԻ ՕԳՏԱԳՈՐԾՄԱՆ ԲՆԱԳԱՎԱՌ»). բաց են թողնված այնպիսի տեսակներ, ինչպես միջուկային և ռադիոակտիվ նյութերի արտադրությունն ու օգտագործումը,  գեներացնող ճառագայթման աղբյուրների և ռադիոակտիվ նյութեր պարունակող սարքերի օգտագործումն ու կարգաբերումը, ատոմային էներգիայի oգտագործման oբյեկտների նախագծերի և այլ փաստաթղթերի փորձաքննությունը և այլն: Առաջարկում եմ ցանկը համապատասխանեցնել վերոնշյալ օրենքներին, հակառակ դեպքում ստացվում է, որ մյուս տեսակների մասով պարզաբանումներ չեն տրվելու, կամ առնվազն նշել ամբողջական՝ «ատոմային էներգիայի օգտագործման բնագավառում լիցենզավորման ենթակա գործունեության տեսակների վերաբերյալ պարզաբանում»: 



	Ընդունվել է:

	Նախագծում կատարվել է համապատասխան փոփոխություն:

	7.
	Վարչապետի աշխատակազմի տարածքային զարգացման և շրջակա միջավայրի                                                հարցերի վարչություն

	2.«Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 3-րդ հոդվածի համաձայն՝ Միջուկային տեղակայանք հասկացության մեջ բացի ատոմակայանից և միջուկային վառելիքի պահեստարանից ներառված են նաև միջուկային ռեակտորը,  միջուկային նյութի վերամշակման, արտադրության օբյեկտը: Հաշվի առնելով վերոգրյալը՝ առաջարկվում է 14-րդ կետի 1-ին ենթակետը լրամշակել՝ կա՛մ ավելացնելով մյուս տերմինները ևս, կա՛մ նշում կատարել միայն միջուկային տեղակայանքի մասով:

	Տես՝ կետ 6-րդ:
	

	8.
	Վարչապետի աշխատակազմի տարածքային զարգացման և շրջակա միջավայրի                                                հարցերի վարչություն

	3.14-րդ կետի 2-րդ ենթակետով նշվող «ռադիոակտիվ հումքի արդյունահանում»-ը «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքով նախատեսված չէ, ուստի՝ անհասկանալի է, թե  Միջուկային անվտանգության կարգավորման կոմիտեն ինչպես պետք է պարզաբանում տա օրենքով չնախատեսված գործունեության վերաբերյալ: Նույնը վերաբերում է նաև 5-րդ ենթակետով նշվող «միջուկային և ճառագայթային վթարների տեղափակում և վերացում» հասկացությանը:


	Տես՝ կետ 6-րդ:
	

	9.
	Վարչապետի աշխատակազմի տարածքային զարգացման և շրջակա միջավայրի                                                հարցերի վարչություն

	4.Առկա են նաև տեխնիկական բնույթի բազմաթիվ թերություններ:  
	Ընդունվել է ի գիտություն:
	

	10.
	Վարչապետի աշխատակազմի տարածքային զարգացման և շրջակա միջավայրի                                                հարցերի վարչություն

	5. Ինչ վերաբերում է Առաջարկության 3-րդ կետին՝ Պետական եկամուտների կոմիտեի կողմից կոնկրետ օրենքների կարգավորման առարկա հանդիսացող հարցերի վերաբերյալ պարզաբանում տալուն, նմանօրինակ ընդհանրական մոտեցում կարելի էր ընդունել նաև պետական կառավարման համակարգի մյուս մարմինների դեպքում՝ խուսափելով սույն իրավական ակտը ծանրաբեռնելուց: Մինչդեռ, հաշվի առնելով այն հանգամանըք, որ մյուսների դեպքում մանրամասն տրվում է բնագավառների ցանկը՝ հասկանալի չէ, թե ինչու՞ Պետական եկամուտների կոմիտեի դեպքում կիրառվում է այլ մոտեցում: 


	Ընդունվել է:

	Նախագծում կատարվել է համապատասխան փոփոխություն:

	11.
	Վարչապետի աշխատակազմի Ֆինանսատնտեսագիտական վարչություն

	1.     3-րդ կետի (ֆինանսների նախարարություն) 5-րդ ենթակետում սահմանվում է նաև հետևյալ ձևակերպումը՝  «..իր կողմից լիցենզավորվող և ծանուցման ենթակա գործունեության տեսակների», որը բացակայում է  մնացած պետական կառավարման համակարգի մարմինների դեպքում:

	Ընդունվել է մասամբ:
 Նախագծում ընդգրկված ոչ բոլոր պետական կառավարման համակարգի մարմինների դեպքում է ցանկով նշվել լիցենզավորվող և ծանուցման ենթակա գործունեության տեսակները, քանի որ որոշ դեպքերում միայն համապատասխան ոլորտի հիշատակումն արդեն իր մեջ ներառում է լիցենզավորվող և ծանուցման ենթակա գործունեությունը, իսկ այլ մարմինների պարագայում հստակորեն շեշտվել են լիցենզավորվող և ծանուցման ենթակա գործունեության տեսակները: 

 
	Նախագծում կատարվել է համապատասխան փոփոխություն:

	12.
	Վարչապետի աշխատակազմի Ֆինանսատնտեսագիտական վարչություն

	2.    4-րդ կետի (Էկոնոմիկայի նախարարություն) 5-րդ ենթակետի հետ կապված հայտնում ենք, որ Կառավարության կառուցվածքային փոփոխություններից հետո ինովացիոն ոլորտում քաղաքականություն մշակող է  հանդիսանում  նաև Բարձր տեխնոլոգիական արդյունաբերության նախարարությունը:

	Ընդունվել է մասամբ:

	Նախագծում կատարվել է համապատասխան փոփոխություն:

	13.
	Վարչապետի աշխատակազմի Ֆինանսատնտեսագիտական վարչություն

	3.     Անհասկանալի է, թե ինչով է պայմանավորված, ի տարբերություն մյուս մարմինների,  միայն Պետական եկամուտների կոմիտեի կողմից պարզաբանման ենթակա բնագավառների փոխարեն՝ իրավական ակտերի թվարկումը:

	Տես՝ կետ 10-րդ: 
	

	14.
	Վարչապետի աշխատակազմի Ֆինանսատնտեսագիտական վարչություն

	4.    Առաջարկում ենք Բարձր տեխնոլոգիական արդյունաբերության նախարարարության կողմից պարզաբանման ենթակա բնագավառներում քննարկել և ավելացնել նաև էլեկտրոնային ծառայությունների և էլեկտրոնային կառավարման ոլորտները:

	Ընդունվել է:

Միաժամանակ, նախագծով սպառիչ թվարկված են ՀՀ բարձր տեխնոլոգիական արդյունաբերության նախարարությանը վերապահված գործունեության հիմնական ոլորտները, իսկ «Կառավարության կառուցվածքի և գործունեության մասին» օրենքի հավելվածի 16-րդ կետով սահմանված ձևակերպումները (օրինակ՝ տեղեկատվական և փոստային կապի ցանցերի գործունեության ապահովման, արբանյակային ուղեծրի հատվածների արդյունավետ օգտագործման և կառավարման) գործառույթներ են, որոնք մտնում են համապատասխան ոլորտի մեջ:

	Նախագծում կատարվել է համապատասխան փոփոխություն:

	15. 
	Վարչապետի աշխատակազմի տեսչական մարմինների աշխատանքների համակարգման գրասենյակ (Լրամշակված առաջարկություններ)
	1. Նախագծի հավելվածի 4-րդ կետի 14-րդ ենթակետում «հւսրգադրոշմման գործունեության» բառերից հետո լրացնել «, թանկարժեք մետաղների, թանկարժեք մետաղներից պատրաստված իրերի մասնագիտացված, այդ թվում՝ մանրածախ աոուվաճառքի և դրանցով գործարքների իրականացման» բառերով՝ հաշվի առնելով Կառավարության 2019 թվականի օգոստոսի 22-ի թիվ 1071-Ա որոշման 4-րդ կետը, որի համաձայն՝ թանկարժեք մետաղների, թանկարժեք մետաղներից պատրաստված իրերի մասնագիտացված, այդ թվում՝ մանրածախ աոուվաճառքի և դրանցով գործարքների իրականացումն ինքնուրույն ոլորտ է:

	Ընդունվել է:
	Նախագծում կատարվել է համապատասխան փոփոխություն:

	16.
	Վարչապետի աշխատակազմի տեսչական մարմինների աշխատանքների համակարգման գրասենյակ (Լրամշակված առաջարկություններ)
	2. Նախագծի հավելվածի 4-րղ կետի 16-րս ենթակետում հանել «բուսասանիտարիայի» բառը, 19-րդ ենթակետում «անասնաբուժության» բաոից հետո լրացնել «բուսասանիտարիայի» բաոով, քանի որ Կառավարության 2019 թվականի օգոստոսի 22-ի թիվ 1071-Ա որոշման 1-ին և 5-րդկետերի համաձայն՝ բուսասանիտարիայի ոլորտում վերահսկողությունն իրականացնում է ոչ թե Բնապահպանության և ընդերքի տեսչական մարմինը, այլ Սննդամթերքի անվտանգության տեսչական մարմինը:

	Ընդունվել է:
	Նախագծում կատարվել է համապատասխան փոփոխություն:

	17.
	Վարչապետի աշխատակազմի տեսչական մարմինների աշխատանքների համակարգման գրասենյակ (Լրամշակված առաջարկություններ)
	3. Նախագծի հավելված 4-րդ կետի 21-րդ ենթակետում 21-րդ ենթակետում «սննդամթերքի,» բառից հետո լրացնել սննդամթերքի հետ անմիջական շփման մեջ գտնվող  նյութերի» բառերով՝ հաշվի առնելով Կառավարության 2019 թվականի օգոստոսի 22-ի թիվ 1071-Ա որոշման 5-րդ կետը, որի համաձայն՝ սննդամթերքի հետ անմիջական շփման մեջ գտնվող նյութերի ոլորտն առանձին Է:
Նախագծի հավելվածում որոշ դեպքերում տեսչական մարմններին վերապահվելն համապատասխան բնագավառները կարգավորող օրենսդրական ակտերի (բացառությամբ Սահմանադրության) և Կառավարության որոշումների վերաբերյալ պաշտոնական պարզաբանում տալու իրավունքն այդ բնագավառներում քաղաքականությունը մշակող մարմինների հետ համատեղ միայն վերահսկողություն իրականացնելու մասով: Նախագծի հավելվածում այս ձևակերպումը գործնականում կարող Է մեկնաբանվել այն իմաստով, որ տեսչական մարմինները պարզաբանում կարող են տալ միայն վերահսկողություն իրականացնելու գործառույթի հետ կապված իրավական կարգավորումների մասով: Գործնականում հնարավոր տարընթերցումներից խուսափելու նպատակով առաջարկում ենք Նախագծի հավելվածում «տեսչական մարմնի հետ համատեղ՝ վերահսկողության իրականացնելու մասով» բառերը փոխարինել «տեսչական մարմնի հետ համատեղ՝ տեսչական մարմնի վերահսկողության ոլորտների մասով» բառերով:


	Ընդունվել է:
	Նախագծում կատարվել է համապատասխան փոփոխություն:

